
(1930 - 2002)
MULAJ T,

Universiteti Politeknik i Tiranés, Fakulteti i Formimit té Pérgjithshém, Departamenti i
Fizikés

Fatmir Sinoimeri u lind mé 10 dhjetor
1930, né njé familje me tradita
patriotike. | ati i tij, Basriu, ishte
jurist, i cili gjaté sundimit turk punoi
me pérkushtim si  mésues pér
pérhapjen e gjuhés shqipe né Shqipéri L
dhe né Kosové; pér kété kontribut té
vecanté té tij éshté dekoruar nga
Presidiumi i Kuvendit Popullor me
medaljen ‘Pér veprimtari patriotike’.

Fatmiri, shkollén fillore dhe t& mesme ;

e kreu né gytetin e Shkodrés. Né vitin

1949 mbaron me pérfundime té ’

shkélgyera gjimnazin ’28 Néntori’

dhe cilésohet maturanti mé i miré i vitit. Po kété vit dérgohet pér té ndjekur
studimet e larta né degén e Fizikés né Universitetin e Varshavés, Poloni. Pér
arritjet shumé té mira gjaté studimeve té larta, Ministria Shgiptare e Arsimit e
e trajton me njé bursé té vecanté. Pas pérfundimit té studimeve kthehet né
Shqipéri dhe emérohet pedagog, fillimisht né Institutin e Larté Politeknik, dhe
mé voné né Institutin e Larté Mjekésor. Me hapjen e Universitetit té Tiranés
mé 1957, ai emérohet pedagog né Katedrén e Fizikés; pér kontributin e
vecanté pedagogjik dhe shkencor né vitin 1972 merr titullin Docent. Sipas
politikave té kuadrit té asaj kohe, né vitin 1976 Fatmiri garkullon né rrethin e
Pukés, ku punon si mésues né shkollén e Mesme té Pérgjithshme ‘Migjeni’.
Né vitin 1981 rikthehet prané Katedrés sé Fizikés sé Pérgjithshme, FShN, UT,
ku punon deri né vitin 1991, kur doli né pension.

Gjaté gjithé karrierés sé tij si pedagog dhe si mésues, Fatmiri éshté dalluar pér
aftésing, wvullnetin dhe pasionin né puné, si dhe pér Kkorrektésing né
marrdhéniet me studentét dhe me kolegét. Kudo ka punuar me pérkushtim dhe
ka gené i pa kompromentueshém. Ai ka gené njé nga hartuesit kryesor té

programeve té léndés sé Fizikés pér degé té ndryshme té Fakultetit té
Inxhinierisé (sot Unversiteti Politeknik i Tiranés); ka zhvilluar leksione
thuajse né té gjitha degét e kétij Fakulteti, si dhe né Fakultetin e Mjekésisé.
Eksperiencén e gjaté né mésimdhénie e ka pasqyruar mjaft miré né 19 tekstet
mésimore té hartuara vetém prej tij ose si bashkéautor kryesor. Edhe kur doli
né pension, nuk u shképut nga puna me tekstet; disa prej tyre vazhdojné té
pérdoren dhe sot né disa fakultete t& UPT-sé dhe UT-sé. Gjaté hartimit té
teksteve ka luajtur rolin e mésuesit pér autorét e rinj, duke i orientuar ata pér
kapércimin e véshtirésive fillestare. Njé punonjése e Shtépisé Botuese té Librit
Universitar (SHBLU) ku jané botuar tekstet e Prof. Sinoimerit kujton: -
Rastésisht Prof. Sinoimeri ka gené autori i paré me librin e té cilit fillova
punén. Ishte teksti ‘Fizika e Pérgjithshme’ pér Fakultetin e Inxhinierisé
(1987). Profesori vinte shpesh né Ndérmarrje dhe ndigte ecuriné e procesit té
botimit té tekstit. Durimi dhe kérkesat maksimale na vinin para pérgjegjésise,
duke na detyruar té ishim sa mé té sakté né cdo rresht ose paragraf;
njéherésh, kjo na edukonte pér té gené kémbéngulés dhe kérkues ndaj vetes né
punén toné.

Gjaté karrierés akademike, Prof. Sinoimeri me durim dhe kujdes ka ndihmuar
asistentét e rinj pér té hedhur hapat e para né mésimdhénie, sidomos ata gé
zhvillonin mésim né degét inxhinierike, ku pata nderin té isha edhe uné. Mé
kujtohet se sa kisha mbaruar Fakultetin dhe fillova punén si asistente prané
Katedrés sé Fizikés sé Pérgjithshme, profesori jepte leksionet dhe uné
zhvilloja seminaret me studentét e degés sé Inxhinierisé Mekanike. Orét e para
ishin shumé té véshtira; e vetmja eksperiencé gé kisha ishin orét e seminareve
gjaté kohés kur isha studente. Ndihma e profesorit né kété periudhé ishte
shumé e ¢muar. Ai nuk pértonte té asistonte né orén e mésimit, dhe né fund
me shumé Kkujdes e takt té jepte késhilla pér ta organizuar mé miré até oré. Po
né té njéjtén ményré, kérkonte qé edhe ne té rinjté té asistonim né leksion kur
ai spjegonte, né ményré gé té pérfitonim nga eksperienca e tij.

Prof. Sinoimeri me pasjon dhe pérkushtim zhvilloi njé aktivitet t€ gjeré
shkencor né fushén e Fizikés sé Zbatuar. Me gjithé véshtirésité pér shkak té
mungesés sé bazés laboratorike, ai punoi né drejtim té pasurimit té rérave me
metoda elektromagnetike, si dhe né studimin e ndikimit té ultratingujve né
aftésiné mbirése té disa farave.

Kujtimi pér Prof. Sinoimerin mbetet gjithmoné i freskét prej nesh me fuqginé
dhe gjallériné gé e karakterizonte deri né ditét e fundit té jetés akademike, i
géndrueshém né kérkesat ndaj vetes, bashképunétoréve dhe studentéve.



